
V.Y.Babanlının “Şərəf” ordeni ilə 

təltif edilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyasının 109-cu maddəsinin 23-cü bəndini rəhbər 
tutaraq qərara alıram:

Azərbaycan ədəbiyyatının inkişafında böyük xidmətlərinə görə Vidadi Yusif oğlu 
Babanlı “Şərəf” ordeni ilə təltif edilsin.

İlham ƏLIYEV 
Azərbaycan Respublikasının Prezidenti

Bakı şəhəri, 8 yanvar 2022-ci il 

“Kəşfiyyat və əks-kəşfiyyat fəaliyyəti haqqında” Azərbaycan Respublikasının 
Qanununda dəyişiklik edilməsi barədə” Azərbaycan Respublikasının  
2021-ci il 20 dekabr tarixli 434-VIQD nömrəli Qanununun tətbiqi və 

“Kəşfiyyat və əks-kəşfiyyat fəaliyyəti haqqında” Azərbaycan Respublikası 
Qanununun tətbiq edilməsi haqqında” Azərbaycan Respublikası Prezidentinin 
2004-cü il 3 avqust tarixli 104 nömrəli Fərmanında dəyişiklik edilməsi barədə

Azərbaycan Respublikası Prezidentinin Fərmanı
Azərbaycan Respublikası Konsti-

tusiyasının 109-cu maddəsinin 19-cu 
və 32-ci bəndlərini rəhbər tutaraq, 
“Kəşfiyyat və əks-kəşfiyyat fəaliyyəti 
haqqında” Azərbaycan Respublika-
sının Qanununda dəyişiklik edilməsi 
barədə” Azərbaycan Respublikasının 
2021-ci il 20 dekabr tarixli 434-VIQD 
nömrəli Qanununun qüvvəyə minməsi 
ilə əlaqədar həmin Qanunun tətbiqini 
təmin etmək məqsədilə qərara alı-
ram:

1. Müəyyən edilsin ki:
1.1. “Kəşfiyyat və əks-kəşfiyyat 

fəaliyyəti haqqında” Azərbaycan 
Respublikası Qanununun 20.14-cü 
maddəsinin ikinci cümləsində 
nəzərdə tutulmuş müvafiq icra 
hakimiyyəti orqanının səlahiyyətlərini 
Azərbaycan Respublikasının Nazirlər 
Kabineti Azərbaycan Respublikasının 

Prezidenti ilə razılaşdırmaqla həyata 
keçirir;

1.2. həmin Qanunun 20.14-cü 
maddəsinin birinci cümləsində (hər üç 
halda) nəzərdə tutulmuş müvafiq icra 
hakimiyyəti orqanının səlahiyyətlərini 
Azərbaycan Respublikasının Dövlət 
Təhlükəsizliyi Xidməti həyata keçirir.

2. Azərbaycan Respublikasının 
Nazirlər Kabineti:

2.1. “Kəşfiyyat və əks-kəşfiyyat 
fəaliyyəti haqqında” Azərbaycan 
Respublikası Qanununun 20.14-cü 
maddəsinin ikinci cümləsinə uyğun 
olaraq, Azərbaycan Respublikası 
Dövlət Təhlükəsizliyi Xidmətinin 
əməkdaşlarının sosial müdafiəsini 
gücləndirmək və maddi-texniki ba-
zasını möhkəmləndirmək məqsədilə 
həmin Xidmətin xəzinə hesabına 
köçürülən vəsaitdən istifadə qay-

dasını Azərbaycan Respublikasının 
Prezidenti ilə razılaşdırmaqla bir ay 
müddətində  təsdiq etsin;  

2.2. “Kəşfiyyat və əks-kəşfiyyat 
fəaliyyəti haqqında” Azərbaycan Res-
publikasının Qanununda dəyişiklik 
edilməsi barədə” Azərbaycan Res-
publikasının 2021-ci il 20 dekabr 
tarixli 434-VIQD nömrəli Qanunundan 
irəli gələn digər məsələləri həll etsin. 

3. “Kəşfiyyat və əks-kəşfiyyat 
fəaliyyəti haqqında” Azərbaycan 
Respublikası Qanununun tətbiq 
edilməsi haqqında” Azərbaycan Res-
publikası Prezidentinin 2004-cü il 3 
avqust tarixli 104 nömrəli Fərmanında 
(Azərbaycan Respublikasının 
Qanunvericilik Toplusu, 2004, № 8, 
maddə 612; 2005, № 8, maddə 701; 
2006, № 3, maddə 231; 2008, № 11, 
maddə 966; 2017, № 8, maddə 1528) 

aşağıdakı dəyişikliklər edilsin: 
3.1. aşağıdakı məzmunda 2.2-1-ci 

bənd əlavə edilsin:
“2.2-1. həmin Qanunun 20.14-cü 

maddəsinin ikinci cümləsində 
nəzərdə tutulmuş müvafiq icra 
hakimiyyəti orqanının səlahiyyətlərini 
Azərbaycan Respublikasının Nazirlər 
Kabineti Azərbaycan Respublikasının 
Prezidenti ilə razılaşdırmaqla həyata 
keçirir;”; 

3.2. 2.4-cü bəndə “17.4-cü 
maddəsində” sözlərindən sonra 
“və 20.14-cü maddəsinin birinci 
cümləsində (hər üç halda)” sözləri 
əlavə edilsin. 

İlham ƏLIYEV 
Azərbaycan Respublikasının 

Prezidenti
Bakı şəhəri, 8 yanvar 2022-ci il

Baş nazir Əli Əsədovla Türkiyənin 
vitse-prezidenti Fuad Oktay 

arasında telefon danışığı olub

Azərbaycan Respublikasının Baş naziri Əli Əsədovla Türkiyə 
Respublikasının vitse-prezidenti Fuad Oktay arasında telefon danışığı olub. 

Nazirlər Kabinetinin mətbuat xidmətindən 
AZƏRTAC-a bildiriblər ki, söhbət zama-
nı Azərbaycan–Türkiyə hökumətlərarası 

komissiyanın fəaliyyətinə dair məsələlər, 
iqtisadi əlaqələrin indiki vəziyyəti və gələcək 
planlar haqqında fikir mübadiləsi aparılıb.

Koreya Respublikasının ölkəmizdəki yeni səfiri 
bölgədəki reallıqlar barədə məlumatlandırılıb

Xarici İşlər Nazirliyinin Mətbuat 
Xidməti İdarəsindən AZƏRTAC-a 
bildiriblər ki, nazir Ceyhun Bayra-
mov səfir Li Eun-Yongu təyinatı 
münasibətilə təbrik edərək, ona 
fəaliyyətində uğurlar arzulayıb. 
Nazir Azərbaycanla Koreya arasında 
mövcud olan ikitərəfli münasibətlərin 
uğurlu inkişafını, həmçinin iki ölkə 
arasında bir çox sahələrdə geniş 
əməkdaşlıq imkanlarının mövcud 
olduğunu bildirib. O, iqtisadi sahədə 
əməkdaşlığın daha da inkişaf 
etdirilməsinin vacibliyini diqqətə 
çatdırıb və bu xüsusda, Azərbaycanla 
Koreya arasında iqtisadi əməkdaşlıq 
üzrə Birgə Komissiyanın fəaliyyətini 
vurğulayıb.

Nazir Ceyhun Bayramov 
həmsöhbətinə Ermənistan tərəfindən 
Azərbaycana qarşı həyata keçirilən 
təcavüzkar siyasətin tarixi, beynəlxalq 
ictimaiyyətin bununla bağlı mövqeyi, 
44 günlük Vətən müharibəsi, üçtərəfli 
bəyanatların imzalanmasından sonra 
bölgədə mövcud olan vəziyyət, mina 
təhlükəsi, işğaldan azad edilmiş 
ərazilərdə həyata keçirilən bərpa və 
yenidənqurma işləri barədə ətraflı 
məlumat verib.

Səfir Li Eun-Yong görüşə görə na-
zir Ceyhun Bayramova təşəkkürünü 
ifadə edərək, Azərbaycana təyin 
olunmasından məmnunluq hissi 
keçirdiyini bildirib. Diplomat iki ölkə 
arasında əlaqələrin uğurla inki-
şaf etdiyini bildirib, Azərbaycanla 
Koreya arasında siyasi, iqti-

sadi, təhsil və digər sahələrdə 
əməkdaşlıq münasibətlərinin inkişaf 
perspektivlərinə toxunub.

Tərəflər Azərbaycanla Koreya ara-
sında ikitərəfli münasibətlərin müxtəlif 
aspektləri, həmçinin beynəlxalq 
təşkilatlar çərçivəsində əməkdaşlıq 
məsələlərini müzakirə ediblər. Eyni 

zamanda, azad edilmiş ərazilərdə 
bərpa və yenidənqurma işlərinə 
Koreya şirkətlərinin cəlbi məsələləri 
müzakirə olunub.

Görüşdə, habelə digər qarşılıqlı 
maraq doğuran məsələlər ətrafında 
fikir mübadiləsi aparılıb. 

Yanvarın 8-də Azərbaycan Respublikasının 
Xarici İşlər naziri Ceyhun Bayramov Koreya 
Respublikasının ölkəmizə yeni təyin olunmuş səfiri 
Li Eun-Yongun etimadnaməsinin surətini qəbul edib.

2022-ci il üçün döyüş hazırlığı planına uyğun olaraq Azərbaycan Ordusunda tabor, 
divizion komandirləri və onların müavinləri ilə təlim-metodiki toplanışlar keçirilir

Müdafiə Nazirliyindən bildiriblər ki, top-
lanışlarda zabitlərin bilik və bacarıqları, eyni 
zamanda, fiziki hazırlığı qiymətləndirilir, müasir 
ümumqoşun döyüşünün aparılması üzrə nəzəri 
bilikləri təkmilləşdirilir.

Keçirilən təlim toplanışlarının əsas məqsədi 
zabitlərin bölmələri idarəetmə üzrə nəzəri 
biliklərinin və peşəkarlıq səviyyələrinin artırılma-
sıdır.

“Xalq qəzeti”

Daha 7 DOST mərkəzinin açılması 
üçün layihələndirmə işləri aparılır

Prezident İlham 
Əliyevin Fərmanı 
ilə 2019-cu ilin may 
ayında DOST (Dayanıqlı 
və Operativ Sosial 
Təminat) Agentliyi və  
bundan sonra 5 DOST 
mərkəzi açılıb. Ötən 
il bu mərkəzlərdə 411 
min vətəndaşa xidmət 
göstərilib.

Bu barədə Əmək və Əhalinin Sosial 
Müdafiəsi Nazirliyinin tabeliyindəki DOST 
Agentliyinin ötənilki fəaliyyətinə və agent-
lik qarşısında duran hədəflərə dair iclasda 
bildirilib.

Əmək və Əhalinin Sosial Müdafiəsi 
naziri Sahil Babayev vurğulayıb ki, Birinci 
vitse-prezident Mehriban xanım Əliyevanın 
təşəbbüsü olan DOST konsepsiyası dövlət 
sosial xidmətlərinin “bir pəncərə”dən, opera-
tiv, şəffaf, müasir, innovativ əsasda təqdim 
olunmasını təmin edir. DOST mərkəzlərində 
göstərilən xidmətlərdən vətəndaşların 
məmnunluq səviyyəsi  98,2 faizdir. Əsas 
hədəflərdən biri Bakıda və respublikanın 
regionlarında yeni DOST mərkəzlərinin açıl-
masıdır.

Nazirliyin İctimaiyyətlə əlaqələr və 
kommunikasiya şöbəsindən AZƏRTAC-a 
verilən məlumata görə, iclasda qeyd edilib ki, 
bütün Bakı şəhəri və Abşeron rayonu DOST 
şəbəkəsi ilə əhatə olunub. Bakıdakı DOST 
mərkəzlərinə müraciət üçün qeydiyyat prinsi-

pi də artıq ötən il aradan qaldırılıb, paytaxtın 
hansı rayonunda qeydiyyatda olmasından 
asılı olmayaraq Bakı sakinləri paytaxtdakı 
istənilən DOST mərkəzinə müraciət edə bilər.

Regionlarda da DOST xidmətləri 
şəbəkəsinin qurulması üçün  hazırlıq 
işləri aparılır.  Hazırda  Bərdə, Quba, Sa-
birabad, Sumqayıt, Gəncə və Masallıda 
DOST mərkəzlərinin, həmçinin Bakıda 
daha bir DOST mərkəzinin açılması üçün 
layihələndirmə, təmir-tikinti işləri aparılır.

Dövlət başçısının bu günlərdə imzaladığı 
yeni Fərmanla DOST mərkəzləri xidmətlərinin 
siyahısına daha bir xidmət – dövlət icbari 
şəxsi sığorta ödənişlərinin təyin edilməsi 
xidməti də əlavə edilib. Ümumilikdə, DOST 
xidmətlərinin sayı 2019-cu ilin may ayından 
30 faiz genişlənərək 156-ya çatıb.

“Virtual DOST mərkəzi” platforması da 
bu il istifadəyə veriləcək ki, bu da ölkənin 
istənilən yerindən DOST xidmətlərinə 
müraciət edərək onlardan faydalanmaq imka-
nı yaradacaq.

Azərbaycan Respublikası 
Nazirlər Kabinetinin Qərarı

№ 4 							       Bakı şəhəri, 7 yanvar 2022-ci il

Azərbaycan Respublikası Nazirlər Kabinetinin 2021-ci il 20 avqust tarixli 235 nömrəli Qərarı ilə 
təsdiq edilmiş “Donor orqanların götürülməsi, hazırlanması, saxlanması, daşınması, idxalı və ixracı-
nı həyata keçirən tibb müəssisələrinin Siyahısı”nda dəyişiklik edilməsi barədə

 
Azərbaycan Respublikası Konstitusiyasının 119-cu maddəsinin səkkizinci abzasını rəhbər tutaraq, 

Azərbaycan Respublikasının Nazirlər Kabineti qərara alır:
Azərbaycan Respublikası Nazirlər Kabinetinin 2021-ci il 20 avqust tarixli 235 nömrəli Qərarı 

(Azərbaycan Respublikasının Qanunvericilik Toplusu, 2021, № 8, maddə 961) ilə təsdiq edilmiş “Do-
nor orqanların götürülməsi, hazırlanması, saxlanması, daşınması, idxalı və ixracını həyata keçirən tibb 
müəssisələrinin Siyahısı”na aşağıdakı məzmunda on dördüncü sətir əlavə edilsin: 

Bona Dea Beynəlxalq Xəstəxanası ürək, böyrəklər, qaraciyər, mədəaltı vəzi, nazik 
bağırsağın bir hissəsi, gözün buynuz qişası

Əli ƏSƏDOV 
 Azərbaycan Respublikasının Baş naziri

Hərbi münaqişələr zamanı mədəni dəyərlərin 
qorunmasına dair tədbirlər planı hazırlanıb

“Hərbi münaqişələr zamanı mədəni dəyərlərin qorunması haqqında 
Konvensiya”nın müddəalarının yerinə yetirilməsinə dair Müdafiə Nazirliyinin 2022-ci 
tədris ili üçün tədbirlər planı hazırlanıb.

Müdafiə Nazirliyinin mətbuat xidmətindən 
AZƏRTAC-a bildiriblər ki, bu istiqamətdə 
keçiriləcək tədbirlər çərçivəsində mədəni 
dəyərlərin qorunması, arxitektura, incəsənət, ta-
rixi abidələr, arxeoloji qazıntılar kimi daşınan və 
daşınmaz irsin müdafiə edilməsi və digər möv-
zulara dair ətraflı fikir mübadiləsi aparılacaq.

Hərbi qulluqçuların müharibə dövründə 

mədəni mülkiyyətin mühafizəsi məsələləri ilə 
bağlı maarifləndirilməsi işləri həyata keçiriləcək.

Bundan başqa, hərbçilərimiz işğaldan azad 
edilən ərazilərdə dağıdılmış mədəni abidələrin 
vəziyyəti ilə bağlı fakt və məlumatların 
beynəlxalq təşkilatların diqqətinə çatdırılması 
istiqamətində aparılan fəaliyyətlər barədə də 
məlumatlandırılacaqlar.

Azərbaycanlı türk qardaşlarımızı, xüsusilə də 
Qarabağda ön cəbhədə döyüşən qazilərimizi 
Türkiyədə qarşılamağın bəxtiyarlığını yaşayırıq. 

Bizim üçün Azərbaycan, Qarabağ Vətəndir. Eyni millətin 
mənsublarıyıq. Eyni qan, eyni canıq. Qarabağın azad 
edilməsinin şərəfini yaşayırıq. AZƏRTAC xəbər verir ki, 
bu fikirləri açıqlamasında Türkiyə Böyük Millət Məclisinin 
deputatı Olcay Klavuz bildirib.

Türkiyəli deputat: Qarabağın azad 
edilməsinin şərəfini yaşayırıq  

Ümummilli lider Heydər 
Əliyevin “Bir millət, iki 
dövlət” ifadəsini, eləcə 
də, müzəffər Ali Baş 
Komandan İlham Əliyevin 
milli tariximizə qızıl 
hərflərlə yazılan “Qarabağ 
Azərbaycandır!” şüarı-
nı xatırladan TBMM-in 
deputatı Vətən müharibəsi 
qazilərinin Türkiyədəki 
zəngin proqramları 
barədə geniş məlumat 
verərək əminliklə deyib 
ki, Azərbaycan–Türkiyə 
qardaşlığı əbədidir.

Şəhidlərimizə Allahdan rəhmət, qazilərimizə şəfa diləyən 
Türkiyə parlamentinin üzvü Vətən müharibəsi iştirakçılarının 
qürur mənbəyimiz olduğunu, belə igid və qəhrəman övladları 
olan Vətənin basılmazlığını ifadə edib.

Qeyd edək ki, Vətən müharibəsi qazilərindən ibarət qrupun 
qardaş ölkəyə səfəri Türkiyə Müharibə Qaziləri Dərnəyinin 
dəvəti, Azərbaycan Gənclər və İdman Nazirliyinin dəstəyi, 
“Tərxis Olunmuş Hərbçilərin Gəncləri Maarifləndirmə” İctimai 
Birliyinin təşkilatçılığı ilə keçirilir. Səfər davam edir.

Sabir ŞAHTAXTI, 
AZƏRTAC-ın xüsusi müxbiri

